
 
 

Хулоса  

оид ба натиҷаи аудити мутобиқат ва молиявӣ дар Агентии миллии иттилоотии 

Тоҷикистон “Ховар” дар солҳои 2024 - 2026.  
 

1. Хулосаи Палатаи ҳисоби Ҷумҳурии Тоҷикистон мутобиқи муқаррароти 

моддаҳои 1, 7 ва 41 Қонуни Ҷумҳурии Тоҷикистон “Дар бораи Палатаи ҳисоби 

Ҷумҳурии Тоҷикистон” дар Агентии миллии иттилоотии Тоҷикистон “Ховар” 

дар давраи аз 01.09 соли 2024 то 01.05 соли 2026 аз натиҷаи чорабинии 
аудитории гузаронидашуда омода гардидааст.  

2. Агентии миллии иттилоотии Тоҷикистон “Ховар” (минбаъд Агентӣ) 

фаъолиятро дар асоси Конститутсияи Ҷумҳурии Тоҷикистон, фармон ва 

амрҳои Президенти Ҷумҳурии Тоҷикистон, қарорҳои Маҷлиси миллӣ ва 

Маҷлиси намояндагони Маҷлиси Олии Ҷумҳурии Тоҷикистон, қарорҳо ва 

фармоишҳои Ҳукумати Ҷумҳурии Тоҷикистон, санадҳои байналмилалӣ оид ба 

воситаҳои ахбори омма, ки Ҷумҳурии Тоҷикистон онро эътироф намудааст ва 

Низомномаи худ ба роҳ мондааст.  

2.1. Вазифаҳои асосии Агентӣ аз ҷамъоварӣ ва барои паҳн ба воситаҳои 

ахбори оммаи ҷумҳуриву хориҷӣ, мақомот ва ташкилотҳои давлатӣ, дигар 

муассисаҳо, корхонаҳо, созмонҳои ҷамъиятӣ, инчунин ба шахсони алоҳида 

пешниҳод намудани маводи иттилоотӣ оид ба масъалаҳои муҳимтарини 

сиёсати дохилию хориҷии давлат, ҳаёти сиёсӣ, иқтисодӣ, иҷтимоӣ ва 

фарҳангии Ҷумҳурии Тоҷикистон иборат мебошад. 

3. Агентӣ тавассути сомона ва радио хабару ахборҳоро бо забони тоҷикӣ 

ба қадри 25 325 адад, бо забони русӣ ба қадри 20 589 адад, бо забони англисӣ 

3 232 адад, бо забони арабӣ 4 263 адад ва бо забони форсӣ бошад ба қадри 

3 653 ададро нашр намудааст, ки  шумораи умумии онҳо ба 57 062 адад 
расонида шудааст. 

4. Таҳлили сметаи хароҷотии маблағҳои буҷетӣ барои нигоҳдории Агентӣ 

дар соли 2024 аз рӯи 10 гурӯҳбандиҳои иқтисодии буҷетӣ ба маблағи 3 755,4 

ҳазор сомонӣ тасдиқ гардида, дар давоми соли молиявӣ бо назардошти 

тағйиру иловаҳо нақшаи аниқшуда маблағи 4 319,0 ҳазор сомониро ташкил 

медиҳад, ки иҷрои он ба маблағи 4 318,0 ҳазор сомонӣ ё ба андозаи 99,7 фоиз 

нисбати нақшаи аниқшуда таъмин гардидааст, аз он ба андозаи 82 фоиз 

хароҷотҳо барои музди меҳнат ва пардохтҳои иҷтимоӣ боқимонда 18 фоиз 

дигар хароҷотҳоро дар бар гирифтааст. Аз ин маблағҳо дар давраи аз 01.09  то 

31.12 соли 2024, ки таҳти аудит қароргирифта маблағи 1 806,0 ҳазор сомониро 

ташкил медиҳад. 

4.1.Сметаи хароҷотии маблағҳои буҷетӣ дар соли 2025 ба маблағи 5 049,3 

ҳазор сомонӣ тасдиқ гардида, дар давоми соли молиявӣ бо назардошти 

тағйиру иловаҳо маблағи 5 316,2 ҳазор сомониро ташкил медиҳад, ки иҷрои он 

ба маблағи 5 295,1 ҳазор сомонӣ ё ба андозаи 99,6 фоизи нақшаи аниқшуда 
таъмин гардидааст.  

Аз ин маблағҳо дар ин давра ба андозаи 81 фоиз хароҷотҳо барои музди 

меҳнат ва пардохтҳои иҷтимоӣ, боқимонда 19 фоиз дигар хароҷотҳоро дар 
бар гирифтааст.  

5. Инчунин Агентӣ, дорои сметаи ягонаи даромад ва хароҷот маблағҳои 

махсус буда, манбаи асосии пайдоиш ва ташаккули ин маблағҳо аз ҳисоби 

таблиғҳо ва қарордодҳои обунавӣ мебошад.  

Дар давраи аз 01.09 соли 20124 то 01.05 соли 2026 ба суратҳисоби 

маблағҳои махсуси Агентӣ дар умум ба қадри 2 340,1 ҳазор сомонӣ ба даромад 

гирифта шуда аз онҳо бо мақсади пардохти музди меҳнат ва пардохтҳои 

иҷтимои ба қадри 832,3 ҳазор сомонӣ, пардохтҳои ҳатмии буҷети ба қадри 

232,6 ҳазор сомонӣ, барои хариди мол, кор ва хизматрасониҳо ба қадри 327,8 

ҳазор сомонӣ ва гузаронидан аз суратҳисоби махсус ба Сарраёсати 

хазинадории Вазорати молия ба қадри 373,8 ҳазор сомонӣ хароҷот карда 
шудааст.  

6. Таҳлили дурустии даромад ва хароҷоти маблағҳои махсуси Агентӣ 

нишон дод, ки талаботи моддаҳои 19 ва 20 Қонуни Ҷумҳурии Тоҷикистон 

«Дар бораи Буҷети давлатӣ» риоя карда нашуда, маблағҳои пардохти ҳатмии 

10 фоиз барои маблағгузории сохтмони иншооти муҳими давлатӣ ва 5 фоиз ба 

фонди суратҳисоби махсуси захираҳои иловагии молиявӣ, ки дар маҷмуъ 62,6 

ҳазор сомониро ташкил медиҳанд пардохт карда нашудааст, ки дар рафти 

аудит маблағи болозикр пурра ба суратҳисоби дахлдори андухтӣ барқарор 
карда шуд. 

6.1. Ҳамчунин, моддаҳои 185 ва 186 Кодекси андози Ҷумҳурии Тоҷикистон 

ба инобат гирифта нашуда, аз ҳисоби пардохти кумакпулиҳо пардохтҳои 

иҷтимоӣ ба инобат гирифта нашудааст, ки дар натиҷа ба қадри 28,3 ҳазор 

сомонӣ кам ҳисоб гардидааст. Маблағи камҳисобшуда ба андозаи 28,3 ҳазор 

сомонӣ муайян ва ба суратҳисоби дахлдори андӯхтӣ пардохт карда шуд. 

7. Аз омӯзиш ва таҳлили ҳисоботҳои пешниҳодгардида маълум гардид, ки 

Мувофиқи ҷадвали басти вазифаваҳо барои пешбурди фаъолият дар Агентӣ 

теъдоди 78 воҳиди корӣ бо фонди музди меҳнати моҳона маблағи 234 648,0 

сомонӣ тасдиқ гардидааст.  

8. Аудити тартиби баҳисобгирии молу маводҳои арзишдор ва дурустии 

қайди онҳо дар ҳуҷҷатҳои муҳосибӣ нишон дод, ки амалиётҳои баҳисобгирии 

молу маводҳо аз ҳисоби маблағҳои буҷетӣ ва махсус дар якҷоягӣ бурда шуда, 

ҳисоботҳои молиявии солона дар якҷоягӣ тартиб дода шудааст. 

9. Мувофиқи ҳуҷҷатҳои пешгиҳодгардидаи муҳосибӣ қарзҳои дебиторӣ ва 

пешпардохтҳо дар ҳисоби 115100 “Пешпардохтҳои додашуда барои молҳо” ва 

дар ҳисоби 211110 “Ҳисобҳо барои пардохт” бурда мешавад. Дар давраи аудит 

Агентӣ танҳо қарзҳои кредиторӣ мавҷуд буда, ки ин ҳам бошад аз ҳисоби 

сафархарҷии кормандон ба амал омадааст, ки маблағи 42 259,0 сомониро 

дарбар гирифта қарзҳои дебеторӣ мавҷуд нест.  

10. Бо истиснои таъсири камбудию норасоиҳои пешбинишудаи ҳисоботи 

мазкур, ҳисоботи буҷетӣ, ҳисоботҳои молиявии маҷмӯи ва дигар ҳисоботҳо 

барои солҳои молиявии 2024-2025 ва семоҳаи якуми соли 2026 мусбӣ арзёбӣ 
карда шуд. 

11. Дар асоси аудити мутобиқат ва молиявии гузаронидашуда дар давраи 

аз моҳи сентябри соли 2024 то моҳи майи соли 2026, ки дар маърӯзаи аудиторӣ 

пешниҳод гардидаанд, далелҳои аудиторӣ ҷамъоварда шудааст, ки асосҳо 

барои хулосаи зерин мавҷуданд: 

12. Бо назардошти камбудию норасоиҳои дар рафти аудити мутобиқат ва 

молиявӣ муайянгардида ва тибқи муқаррароти моддаҳои 7, 27 ва 41 Қонуни 

Ҷумҳурии Тоҷикистон “Дар бораи Палатаи ҳисоби Ҷумҳурии Тоҷикистон” ба 

масъулини Агентӣ барои бартараф намудани камбудию норасоиҳои болозикр 

тавсияҳои зерин ба мақсад мувофиқ шуморида мешавад: 

12.1. Натиҷаи аудити мутобиқат ва молиявии Агентии миллии 

иттилоотии Тоҷикистон “Ховар” дар давраи солҳои 2024 - 2025 ва семоҳаи 

якуми соли 2026 мавриди баррасӣ қарор дода шуда, ҷиҳати бартараф 

намудани вайронкунии қоидаҳои молиявии муайянгардида ва самараноку 

мақсаднок истифодабарии маблағҳои буҷетӣ тадбирҳои зарурӣ андешида 
шавад;  

12.2. Талаботи моддаи 19-20-и ҚҶТ “Дар бораи буҷети давлатии Ҷумҳурии 

Тоҷикистон” барои солҳои молиявӣ, инчунин талаботҳои дигар санадҳои 

меъёрии ҳуқуқӣ дар соҳаи молияи давлатӣ риоя карда шавад. 

12.4. Талаботи “моддаи 185-186 КАҶТ барои пардохти андози иҷтимоӣ 
риоя карда шавад; 

12.5. Оид ба беҳтар намудани ҳисоботҳои муҳосибӣ, ислоҳи камбудиҳо 

дар идоракунии молиявӣ ва таъмини хароҷоти мақсадноки маблағҳои 

пешбинишудаи буҷетӣ, тадбирҳои амалӣ андешанд. 

Сараудитор  Мирзозода А.М. 


